
Alti Basler Dante 

 
Pinguinar(r)ium basiliensis 

 
Dr Baslerzolli het’s gar schwer 
als Stadtzoo isch er gar nit leer; 

zum greeser wärde het’s kei Platz 
weder für Yybäre no für e-n-Arktis-Chatz. 

 
Do isch in der Neechi, s isch kei Witz, 

e Halle gross und leer; e super Sitz. 
Dert kennt-y me doch no ebbis mache 

ganz Bsunders zem Stuune und nit zem Lache. 
 

Schnäll het me au e tolli Idee, 
Pinguin, Seeotter und Polartier kennt me gseh. 

Polarium würde mir das denn nenne 
e grosses Ivent s würde alli renne. 

 
Und s Gält zum Chauf wär kei Problem 

d’ Frau Cerletti-Sarasin fungierti als Mäzen. 
Für d Schwiz wär das Polarium 

s erschti settig Podium. 
 

Das wurdi huffewis Lyt aalogge, 
wo sunscht i dr Stube wurde blyybe hogge. 

Es wär e Heileit für unsri Schtadt, 
alles Anderi wär nur halb so glatt. 

 
D’ Regierig het kei offes Ohr 
ihre schwebt ganz anders vor. 

Si meint es machi gar kei Sinn, 
Basel bruchi nit no meh Pinguin. 

 
In die historisch Kupple do 

solle Gschäfter inecho! 
Das bringi Lyt ,Gält und au Lääbe 

wurd dr Bahnhof und d’ Schoppingmeile zämmechlääbe. 
 

Und sott’s bi dr Halle wieder mol brenne, 
wurde Pinguin und Otter in dr Stadt umerenne. 

Nei Gschäfter wurde viel meh bringe 
und dr Zolli in sini Gränze zwinge. 

 
Doch dr Zolli dä git no nit uff ; 

sammlet Unterschrifte, e riese Puff. 
E Petition chunnt ganz schnäll z’ stand. 
Unterschribe dien au d’ Lyt vom Land. 

 
Au das duet d’ Regierig nit beidrugge, 
fyr Gschäfter duet si d’ Halle userugge. 

So isch es klar und Allreal 
kauft jetzt die Sach, s’ isch ganz banal. 

 
Dr Zolli duet me nit vergässe, 

im 07 wird denn zämme gsässe; 
’s Polarium sig no nit vom Tisch 

nur d’ Halle wär e komischs Gmisch. 
 

Velicht lot sich ebbis Neechers finde, 
wo me mit e-me Tunnel kennt verbinde. 

Mit em Zolli meini hesch verstande ? 
Do kenntsch bigosch im Rialto lande ! 

 
Sig’s wie’s will, mir blybe do hogge, 
bis me uns ins Polarium duet logge ! 

Und ebbis wän mir au no sage, 
das do isch unsere 60. Wage! 

 
………………………………………………… 

D Ladäärne-Uusstellig uff em Minschterblatz  
und d’ Waage- und Reggwisyte-Uusstellig bi dr Kasäärne 

 sin vom Määntig znacht bis am Mittwuch demoorge! 
Deert und an de 3 Verkaufsständ (CINS) in dr Stadt 

 ka me n au alli Zeedel und Schnitzelbängg,  
d’ Blaggedde und dr Rädäbäng kaufe. 


